
NOTA DE PRENSA


ÉXITO DA FOODTRUCK “O SABOR DAS RÍAS BAIXAS” EN RIBADUMIA REPARTINDO PRETO DE 2.000 PETISCOS 

· A iniciativa gastronómica de Turismo Rías Baixas reuniu a centos de persoas durante as tres xornadas que estivo no municipio poñendo en valor os productos da provincia

Ribadumia. Xoves, 9 de abril. Ribadumia converteuse durante o pasado mércores, xoves e venres nun punto de encontro para os amantes da gastronomía coa presenza da foodtruck da campaña “O Sabor das Rías Baixas”, impulsada por Turismo Rías Baixas da Deputación de Pontevedra.

Ao longo destas tres xornadas repartíronse preto de 2.000 petiscos, nunha iniciativa que contou cunha excelente acollida por parte da veciñanza e das persoas visitantes que se achegaron tanto á Praza do Concello como ao Campo de Fútbol de A Senra, na que estivo situada as dúas últimas xornadas.

As persoas asistentes puideron degustar unha variada selección de elaboracións inspiradas nas festas de Interese Turístico das Rías Baixas, como mexillón en escabeche sobre mariñeira, croquetas de cocido e polbo, crujiente de xamón con tartar de tomate, ruliño de lacón con grelos ou empanada de atún, todas elas elaboradas con produtos de gran calidade.

Esta acción permitiu non só promocionar a riqueza culinaria da provincia, senón tamén dinamizar o municipio nun período de gran afluencia como a Semana Santa. 

Desde o Concello destacan a importancia de participar en iniciativas deste tipo, que reforzan a proxección turística de Ribadumia e consolidan o seu papel como destino atractivo dentro da comarca do Salnés.

